
PROJEK RINTIS CASHLESS@PEDi UNTUK MASYARAKAT LUAR BANDAR 

 

Suruhanjaya Komunikasi dan Multimedia Malaysia (MCMC), dengan kerjasama  

Payments Network Malaysia Sdn Bhd (PayNet), telah melancarkan projek rintis 

Cashless@PEDi di 28 Pusat Ekonomi Digital Keluarga Malaysia (PEDi) terpilih di 

seluruh negara. Objektif utama projek rintis ini adalah untuk membudayakan 

pembayaran tanpa tunai dalam kalangan masyarakat luar bandar melalui 

pameran dan aktiviti yang bakal diadakan melalui PEDi. 

 

PayNet yang dimiliki oleh Bank Negara Malaysia (BNM) dan 11 bank tempatan 

adalah pengendali rangkaian pembayaran runcit kebangsaan dan perkongsian 

infrastruktur berpusat untuk pasaran kewangan Malaysia. 

 

Projek rintis Cashless@PEDi ini dilihat bertepatan dengan matlamat 

mempertingkatkan tahap literasi pembayaran digital di bawah Rangka Tindakan 

(Blueprint) Ekonomi Digital Malaysia. Menurut kajian cerapan pembayaran 

digital PayNet 2022 (PayNet Digital Payments Insights Study 2022), 78% rakyat 

negara ini masih lagi cenderung menggunakan pembayaran tunai pada tahun 

2021, 11% kurang berbanding tahun 2020. Namun, trend penggunaan tunai 

kembali meningkat pada 2022, terutamanya di kawasan luar bandar.   

 

Projek rintis ini bermula di PEDi PPR Sri Pantai dan PEDi PA Seri Sabah, Wilayah 

Persekutuan Kuala Lumpur pada 31 Disember 2022 yang mana penduduk 

setempat didedahkan dengan maklumat dan kelebihan kaedah pembayaran 

tanpa tunai serta berpeluang menikmati pengalaman berbelanja tanpa tunai 

melalui pelbagai kaedah e-pembayaran yang dikendalikan oleh PayNet, seperti 

kad debit (MyDebit), JomPay, DuitNow QR, dan sebagainya.  

 

Pada Januari ini, kempen Cashless@PEDi diteruskan di PEDi Taman Kelisa dan 

PEDi FELDA Soeharto di Selangor, dan diikuti di beberapa PEDi di Negeri 

Sembilan, Melaka dan Johor. MCMC dan PayNet akan mengkaji keberkesanan 

projek rintis ini sebelum program ini diperluaskan di PEDi lain di seluruh negara.  

 

Lampiran 1 : Senarai PEDi di bawah Program Rintis Cashless@PEDi. 

 

 
 

 

Pelancaran Projek Rintis Cashless@PEDi 

Lampiran 1 : Senarai PEDi di bawah Program Rintis Cashless@PEDi 

 
Dis 2022 – Q1 2023 

Bil. PEDi 

1 PPR SRI PANTAI, KUALA LUMPUR 

2 PA SERI SABAH, KUALA LUMPUR 

3 TAMAN KELISA, SELANGOR 

4 FELDA SOEHARTO, SELANGOR 

5 FELDA PALONG 11, NEGERI SEMBILAN 

6 FELDA PASOH 4, NEGERI SEMBILAN 

7 TAMAN MURAI JAYA, MELAKA 

8 TAMAN SERI LUBUK REDAN, MELAKA 

9 PEKAN RUMBIA, MELAKA 

10 FELDA REDONG 1, JOHOR 

11 TAMAN YAYASAN, JOHOR 

12 FELDA PEMANIS 2, JOHOR 

13 PPR SIMPANG PERDANA, PERAK 

14 TAMAN KLEBANG UTAMA, PERAK 

15 TAMAN GELUGOR INDAH, PENANG 

16 TAMAN PRESTIJ 11, PENANG 

17 KAMPUNG PAUH, PERLIS 

18 PEKAN SIK, KEDAH 

19 PEKAN KG LALANG, KEDAH 

20 KG KALAI, KELANTAN 

21 AYER LANAS, KELANTAN 

22 KG TEMBILA, TERENGGANU 

23 PEKAN DAMAK, PAHANG 

24 FELDA PADANG PIOL, PAHANG 

25 BALINGIAN, SARAWAK 

26 PEKAN TATAU, SARAWAK 

27 KG RANCANGAN SUAN LAMBA, SABAH 

28 SIM SIM, SABAH 

 
 


